
A Chairde,  

Tá súil agam bhfuil sibh ar fad go maith agus muid ag druidim ar Oíche Shamhna! Tá togha na 

hoibre ar siúl sna ranganna faoi láthair, agus tá muid an-bhródúil as an iarracht atá na gasúir ag 

déanamh. 
 

 

 

Scoil Dúnta 

Beidh an scoil ag dúnadh do shaoire na Samhna ar an Aoine, 25ú Deireadh Fómhair agus beidh 

muid ag oscailt arís ar An Luain, an 4ú Samhain. Beidh an scoil dúnta ar an 2ú lá de mí na Nollag le 

haghaidh forbairt ghairmiúil uile-scoile don Churaclam Teanga nua.  

 

Uimhir Bonus 

Meabhrú beag go bhfuil €20 na míosa seo le n-íoc anois arís don uimhir bonus. Go raibh míle maith 

agaibh as ucht bhur dtacaíocht. Tá timpeall deich líne fós le díol má tá suim ag aon ghaolta nó 

cairde ceann acu siúd a cheannacht. 
 

Damhsa na bPúcaí 

Tá Coiste na dTuismitheoirí ag eagrú Cóisir na bPúcaí i seomra ranga Bhríd, don Aoine 25ú 

Deireadh Fómhair. Tosóidh an chóisir ag 1:30 i.n. agus críochnóidh sé ag 3:00 i.n. Tá cead ag na 

gasúir gléasadh suas ar an lá! Is bailiúchán airgid atá i gceist ar mhaithe na scoile, agus ba bhreá 

le Coiste na dTuistí dá dtabharfadh gach clann €5 an clann, nó deontas bheag ar bith. Beidh sé 

saor in aisce do dheartháireacha agus deirfiúracha beaga nach bhfuil ar scoil fós! Beidh an-chraic 

agus spraoi againn, ach ní mhór meabhrú do ghasúir na scoile go gcaithfidh siad a bheith béasach 

ag an dioscó. Ár míle buíochas do Choiste na dTuismitheoirí!  

 
 

 

 

 

Cruinnithe agus Teagmháil Tuistí/Múinteoirí  

Beidh na cruinnithe ar siúl ar an 15ú/16ú/17ú de mhí Dheireadh Fómhair.Tá míle fáilte roimh 

thuistí labhairt liom féin, le Eilís, le Cáit nó le Bríd má tá aon rud breise le plé, ach 

iarrtar ar thuistí coinne a dhéanamh linn ar dtús, tríd an Dialann Obair Bhaile, nó glaoch ar an 

scoil nuair atá Caitríona san oifig, Dé Luain nó Dé Céadaoin ón 9.30 – 2.30 i.n.  

Ní bhíonn muid san oifig i rith an lae Dé Máirt/Déardaoin/Dé hAoine, agus ní minic go 

bhfreagraítear an fón go dtí tar éis a 3:00 i.n., ach éisteann muid le na teachtaireachtaí gach lá 

tar éis a 3 a’chlog. Freisin, níl múinteoirí na scoile ar fáil tríd téacsanna/glaochanna gutháin ar a 

bhfóin póca pearsanta. Bheadh muid fíor-buíoch dá ndéanfaí teagmháil le múinteoirí na scoile tríd 

an Dialann, nó teachtaireacht a fhágáil ar fhón na scoile.  

 

 

 

 



 

Middletown Centre for Autism: 

Tá Middletown Centre for Autism ag cur cúrsa lae i láthair do Thuismitheoirí, Múinteoirí & 

Cúntóirí Riachtanais Speisialta, maidir le Uathachas sa mBunscoil ar an 12/10/2019 ag tosaigh ag 

10rn. Caithfear d'áit ar an gcúrsa a chur in áirithe. Gach eolas ar suíomh na scoile! Cuirfear 

sóláistí agus lón ar fáil ar an lá. Ár míle buíochas le Middletown. 

 

Boscaí Team Hope  

Mo mhíle buíochas dhaoibh ar fad as páirt a ghlacadh sa bhfeachtas Team Hope anuraidh, tá sé 

de rún  againn é a dhéanamh arís an bhliain seo. Is féidir na boscaí atá críochnaithe agaibh a 

fhágáil ar scoil ar an Luain, 4ú Samhain agus an Mháirt an 5ú. Beidh na mboscaí le tabhairt 

isteach ag Ionad Team Hope i nGaillimh ar An Déardaoin, 7ú Samhain, dá bhrí sin ní mór cinntiú 

go bhfuil na boscaí ar fad faighte againn roimh an Chéadaoin.  

 

Buíochas/ Coiste na dTuismitheoirí 

Tá buíochas mór le gabháil le Áine Ní Chlochartaigh, Maryann Uí Mhadaoin, Cassie Ní Chathasaigh 

agus Deirdre Uí Chualáin agus Coiste na dTuismitheoirí, a d’eagraigh scoth an lá bailiúcháin airgid 

i SuperValu an Chlocháin le gairid. Chaith an ceathrar acu lá fada ann, agus bhailigh siad €830 ar 

son an Choiste! Teastaíonn cúnamh ón gCoiste i mbliana chun imeachtaí a rith. Tá muid 

fíorbhuíoch don Choiste as an obair dhíograsach a dhéanann siad agus an meon dhearfach atá acu 

i dtaobh imeachtaí a eagrú d’fhorbairt na scoile.  Tá teagmháil déanta againn leis an National 

Parents Council agus tá siad ag tabhairt cuairt ar an scoil ar an 23ú lá de Dheireadh 

Fómhair ag an 7in. Oíche eolais a bheidh ann agus iarraim ar a laghad duine as gach clann 

freastal ar an oíche eolais seo, teastaíonn tuilleadh cúnamh uaidh Coiste na dTuismitheoirí 

agus bheinn fíor bhuíoch dhá mbeadh sibh in ann tacaíocht a thabhairt don oíche seo atá 

eagraithe againn.  

 

Tá súil againn go mbeidh briseadh dheas, síochánta agus SCANRÚIL agaibh ar fad thar an 

briseadh téarma!  

 

Le gach deá-ghuí,  

 

_______________________  

Nóra Ní Chadhain, Príomhoide Gníomhach 
 

 

 

 

 

 


